
	«Հաշմանդամություն ունեցող անձանց իրավունքների օրակարգ» ՀԿ
16.08.2022 12:30:09
	Առաջարկում ենք նախագծի 1-ին հոդվածի «և հաշմանդամային սայլակների» բառերը փոխել «, հաշմանդամություն ունեցող անձանց համար նախատեսված սայլակների և հատուկ սկուտերների» բառերով։ Առաջարկի հիմքում այն փաստն է, որ հաշմանդամություն ունեցող որոշ անձինք, իրենց առողջական վիճակով պայմանավորված, երբեմն նախընտրում են տեղաշարժվել սկուտերների միջոցով, այդ թվում՝ Հայաստանում։
	Առաջարկն ըստ էության ընդունվել է և նախագծի այդ դրույթը խմբագրվել է։

	Lilit Melkonyan
13.08.2022 23:37:18
	Եթե մայթերով թույլ եք տալիս երթևեկել ապա գոնե արագություն սահմանեք , երեկ երկու հոգի մեզ վրաերթ էին անում Կոմիտասի մայթերից մեկի վրա Կամ առհասարակ արգելեք փողոցներում և մայթերով վարելը, միայն այգիներում
	Առաջարկությունը չի ընդունվում, քանի որ նախագծով սահմանված է, որ անհատական շարժունակության (տեղաշարժման) միջոցի արագությունը չպետք է գերազանցի 20 կմ/ժ-ը, իսկ հետիոտների հետ համատեղ երթևեկության ժամանակ՝ 10 կմ/ժ-ը։  
Ավելին, նախագծով հետիոտների և անհատական շարժունակության (տեղաշարժման) միջոցի համատեղ երթևեկության ժամանակ առավելությունը տրվում է հետիոտնին և սահմանվում է, որ շարժումը վտանգում կամ խանգարում է հետիոտների շարժին, ապա անհատական ​​ շարժունակության (տեղաշարժման) միջոց օգտագործող անձը պարտավոր է դադարեցնել դրա օգտագործումը կամ իջեցնել արագությունը և այն օգտագործել հետիոտների երթևեկության արագությունը չգերազանցող արագությամբ, ինչը կրկին լրացուցիչ անվտանգային երաշխիք է ապահովում հետիոտների երթևեկության համար։ 

	Այսինքն այս ինչ առաջարկ է և ինչպես այս որոշման ընդունումը կարող պաշտպանել քաղաքացիներին վայրենաբար էլեկտրական սամակատներ և այլ բաներ քշող անպատասխանատու քաղաքացիներից??? Հենց երեկ Կոմիտասի վրա գտնվող Արևելյան խոհանոցի մայթի վրա երկու այդպիսի անպատասխանատու անձ քիչ էր մնում ինձ ու երեխայիս վրաերթի ենթարկեին քանի որ վարում էին շատ արագ ու դեռ զանգն էլ զնգզնգացնում էին: Էդ որ նշել եք որ կարող են վարել և փողոցում և մայթերին ԵԹԵ չկան հեծանվային ուղիներ, իբր թե չգիտեք որ Երևանում հեծանվային ուղիներ գոյություն չունեն, այսինքն օրինական թույլտվություն եք տալիս որ վարեն որտեղ ուզեն և ոնց ուզեն:  Առաջարկ -  փողոցներում առհասարակ արգելել վարել էդ սամակատները, մեր երթևեկության ու մեքենաների քանակի պայմաններում միայն դրանք էին պակաս:  Թույլատրել միայն հեծանվային ուղիների վրա ԱՌԱՆՑ բացառության , այգիներում ու զվարճանքի վայրերում:
	Առաջարկի ընդունումը ուղիղ վնաս կհասցնի ՀՀ-ում տնտեսության և տուրիզմի զարգացմանը  և բացի դա, նախագծով առաջարկվող կարգավորումը բխում է մի շարք միջազգային այլ երկրներում ընդունված համանման կարգավորումից (ֆրանսիա, ՌԴ և այլն)։
[bookmark: _GoBack]Ավելին, ներկայումս անհատական շարժունակության (տեղաշարժման) միջոցրի երթևեկությունը կարգավորված չէ որև է իրավական ակտով, հետևաբար դրանց վարումը թե մայթերով և թե փողոցներով իրականացվում է վարողի ընտրած արագությամբ և եղանակով, իսկ նախագծի ընդունման արդյունքում հարցը կկարգավորվի, քանի որ նախագծով բազմաթիվ երաշխիքներ են նախատեսված մայթերով և ճանապարհներով անհատական շարժունակության (տեղաշարժման) միջոցների անվտանգ վարման համար. արագության սահմանափակում, տարիքային սահմանափակում, արգելակաման համակարգի, լուսային սարքի առկայություն, եղանակային պայմաններով պայմանավորված դրանց շահագործման արգելք և այլն։ 
	




